
Добры дзень, шаноўнае спадарства! Мяне клічуць Кацярына Трацьцяк. У гэтым годзе я 

скончыла навучаньне ў гуманітарным профілі Ліцэя БДУ. Паступіла ў Эўрапейскі 

гуманітарны ўнівэрсытэт, бо лічу менавіта гэтую ўстанову найлепшай для раскрыцьця 

свайго патэнцыяла, пашырэньня сьпісу сваіх дасягненьняў і разьвіцьця асабістых 

якасьцей. Да таго ж, мая дзейнасьць цалкам суадносіцца зь місьсіяй ЭГУ, якая 

заключаецца ў быцьці ўнівэрсытэтам, арыентаваным на студэнтаў, з мэтай папулізацыі 

разьвіцьця грамадзянскай супольнасьці праз гуманітарныя навукі й вольныя мастацтвы 

для студэнтаў зь Беларусі й рэгіёну, аб’яднаючы іх і прапануючы ім міжнародны досьвед 

у якасьці адукацыі. 

Да свайго партфоліё я далучыла тры самыя яскравыя, на маю думку, працы, якія 

падкрэсьліваюць прычыны, чаму я павінна атрымаць грант на навучаньне ў вашым 

унівэрсытэту ў першым сэмэстры. Акрамя іх, я хачу адзначыць яшчэ некалькі. 

Сярод маіх дасягненьняў і кампэтэнцый: 

 Удзел у навуковых канфэрэнцыях штогод (Кнігі-гульні, Словы-тэлескопы, Цэнтоны, 

Культура адмены як зьява новай этыкі), які паказвае маю здольнасьць праз 

гуманітарныя дысцыпліны (Літаратура, Філязофія, Гісторыя) інфармаваць грамадзтва 

й разьвіваць навыкі публічнага выступленьня й камунікацыі. 

 Залаты мэдаль пасьля сканчэньня Ліцэя, посьпехі ў алімпіядах па гуманітарных 

прадметах (Ангельская мова – 6 дыплёмаў, расейская мова й літаратура – 4 дыплёмы, 

Грамадазнаўства – 2 дыплёма, таксама ўдзелы ў алімпіядах з папяраджэнньнем на кляс 

(Ангельская мова ў 9 класе за 10, дыплём 3 ступені на 3 этапе), што зьяўляецца 

паказчыкам маёй пасьпяховасьці ў акадэмічнай сфэры, мэтанакіраванасьці. Акрамя 

таго, посьпехі, пералічаныя вышэй, даказваюць мае валоданьне сацыяльнымі навукамі 

(Лінгвістыка, Філязофія, Літаратура), якія адносяцца да вольных мастацтваў. 

 Удзел у фінале Алімпіяды БДУ па сусьветнай эканоміцы, на якой асноўным заданьнем 

было распрацаваць рэклямную стратэгію беларускага брэнда. Гэта ў сваю чаргу 

патрабуе ўменьня працаваць з сучаснымі мэдыя, што зьяўляецца, на маю думку, адным 

з важлівых навыкаў на спэцыяльнасьці “Мэдыя й Камунікацыі”. 

 Арганізацыя й удзел у вялікіх імпрэзах “Тыдзень роднай мовы” (рэкляма для “Лідзкай 

мукі”) і “Струнка Беларуская” – беларускамоўны канцэрт з удзелам ліцэістаў і 

запрошанага спадара Міхала Бараноўскага, такім чынам супадаючы з адным са 

сьцьвяржджэньняў Місьсыі ЭГУ пра разьвіцьцё супольнасьці праз рэгіянальны 

досьвед і традыцыі й падкрэсьліваючы наяўнасьць ў мяне лідарскіх і камунікацыйных 

якасьцей. 

 Стварэньне й вядзеньне кніжнага клюбу “Палічка” і ягонага ТГ-канал, на які падпісана 

амаль 200 чалавек, таксама напісаньне артыкула для ґазэты “Рукі”, разьвіцьцё ўласных 

сацьсетак (TіkTok, Іnstagram), што робіць мяне адпаведнай да спэцыяльнасьці “Мэдыя 

й Камунікацыі”, бо я маю вопыт працы ў мэдыясфэры. 

 Шматлікія выступы на сцэне ў якасьці сьпікера (Hello, карапузы! У Ліцэі БДУ, 

сустрэчы клюба ”Палічка” і г.д.), сьпявачкі (PRAŽSKÝ HVĚZDOPÁD, ЛьВенок, Зорны 

дождж, Ліцэйская выстава талентаў і г.д.), танцоркі (PRAŽSKÝ HVĚZDOPÁD, Tous en 

Rond у Страсбургу, Апошні званок у Ліцэі БДУ і г.д.), якія зноў адлюстроўваюць мае 

навыкі публічнага выступленьня, маю асабістую ўпэўненасьці й 

канкурэнтаздольнасьць. 

Вялікі дзякуй за ўвагу! Спадзяюся, сваім лістом я пераканала вас, што заслугоўваю 

грант на навучаньне ў ЭГУ. 


